
“Urtarrilaren 1ean politika ekonomiko berna buhzatuko dugu. Lege bemaren arabera
oinarrizko soldata 600 eurokoa izango da eta udalen politika gehiago indartuko da”.

ETAKk argi izan behar du. ETAren
aldetik espero duguna da armak
uztea, besterik ez.

Ezker abertzaleak sostengatutako II-
HEk parte hartu du azken hauteskun-
deetan. Gobernuak gogoeta egingo al
du Il-HEk lortutako emaitzez?

II-HEk edo Arnaldo Otegik Euro-
pako hauteskundeetan egin duten
operazioak erreflexionatzeko aukera
beraiei eman behar die, edo horreta-
rako erabili gutxienez. Jaurlaritzak
espero du lortu dituzten botoek poli-
tika egitera bultzatzea, hau da, demo-
krazian barruan jardutea.

Jaurlaritza honen osaketa Alderdien
Legearen aplikazioa tarte dela iritsi da.
Legezkotasun eta zilegitasun politikoa
bat al datoz?

Egoera hau lehen ere bazegoen
Gipuzkoako Batzar Nagusietan.
ANV-EAE ez dago batzorde nagu-
sietan, eta ez du lehenengo indarrak
gobernatzen ere. Kasu bera da.

Patxi Lopez lehendakari lanetan hasi
eta greba orokorra izan zen.

Gobernua izendatu gabe grebara
deitzea arraroa izan zen. Dena den,
greba itzelezko porrota izan zen. Ez
dugu uste greba langileen interesak
defendatzeko deitua izan zenik. Deia
ulertu genuen greba politiko bat

bezala. Baina horretarako ez zen une
egokia. Gobernuak eragile sozialei
eskua luzatu zien, azken hamar urtee-
tan lehen aldiz. Egundaino ez da
halakorik izan, beraz, egoera parado-
xikoa izan zen.

Zer eskaini dezake Gobernuak arlo
horretan?

Hasteko, mahaian hiru aldeak eser-
tzea: enpresariak, Jaurlaritza eta sin-
dikatuak —eta eragile sozialak oro-
bat—. Alegia, mahaia eraiki arte, foru
aldundietako  arduradunekin,
EUDELekin, euskal kutxekin bildu-
ko gara. Eragile guztien ideiak bildu
nahi ditugu mahaira eramateko,
mahai horretatik aterako dira propo-
samenak. Planteamendua hasteko
ezberdina da, aurreko Jaurlaritzak ez
zuen horrela jokatu.

Gobernuaren politikak —konpetibita-
te planak eta I+G plana— beti izaten
dira enpresari begira, normala da,
enpresak inportanteak dira, baina
langileak ere bai. Guretzat eragile
sozialak oso inportanteak dira gizarte

“Administrazioa
euskaldundu behar dugu

baina arrazionaltasun
puntu batez”

eredu bertiari begira, baita langileak
ere, balio erantsia langileena da-eta.
Proposamen interesgarriak enpresari
eta sindikatuen arteko akordioen
bidez lortu daitezke bakarrik. Horre-
tarako nahi dugu mahai soziala eraiki.

“Gu ez gara joango, patronalarekin
akordioa lortu ostean” dio ELAk. Nafa-
rroan horrela izan omen da. LABek
antzekoa dio ere.

Hemen ez da kasu bera emango. Zer-
tarako bildu sindikatuekin ez badituzu
haien proposamenak kontuan har-
tzen? ELAk ez dela joango dio. Hasie-
ran egongo ez diren arren, guk jarrai-
tuko dugu eskua luzatzen, sei hilabete
barru ez badaude, urte bat barru
egongo dira. Guk asko espero dugu
sindikatu guztien aldetik.

Automozioari eusteko 500 euroko
laguntza eman du Zapateroren Gober-
nuak. Eredu kapitalista eta liberala
omen da PSOErena.

Zuk ondo jakingo duzunez, Euskal
Herrian langile askoren egoera lartia
da automozioa arriskuan dagoelako.
Beraz, ez baduzu automozioa bultza-
tzen lanpostu piloa jausiko dira. Kri-
sialdi batean bi akzio paralelo sustatu
behar dituzu. Batetik, eredua aldatu
ahala beste eredu batera joan behar
duzu, I+G garatuz eta aldi berean
industtia tradizionalari eutsiz. Noski,
horretaz gain, guk babes soziala
emango diegu INEMeko laguntzak
amaitzen zaienei.

20 milio euro nahiko al da laguntza
sozialak sustatzeko?

Gizarte larrialdirako laguntza, gizar-
tean murgiltzeko soldata, 400 euro-
koa da. Bestelako laguntza sozialak
ere badaude. Desenplegua amaitu
ostean, ezer gabe geratzean, udalen
bidez, 600-700 eurora iristen dira
laguntzak. Badakigu horrekin bizi-
tzea zaila dela. Udalek 24 milioi euro
zeukaten aurrekontuetan eta lehen
lau hilabetetan gastatu dituzte. Jaurla-
ritzak beste 20 milioi gehiago ipini
du, eskaeren %85 betez. Ez gara
chunetik ehunera iritsi, baina pre-
miazko gehigarriak ere badira. Urta-
rrilaren lean politika berria bultzatu-
ko dugu. Lege berriaren arabera
oinartizko soldata 600 euroko izango
da eta udalen politika gehiago indar-
tuko da.



Justizia administrazioa motela dela
esan duzue, berau modernizatu
beharra aipatu duzue. Zertan da
bulego judizial berria? Aurreko
Gobernuarena zaharkitua al zen?

Modernizazioan edo informatika
arloan ondo gaude, beste erkide-
goetan baino hobeto. Eredu izan
gara HEspainia guztiarentzako.
Bulego berria martxan ipini baino
lehen —urtarrilaren letik aurrera
ipiniko da— Espainiako Justizia
Ministerioan izan ginen, Euskadi
eredu pilotutzat hartu nahi dute.
Oro hat, sortu daitezkeen proble-
mak aztertu nahi dituzte, beti ere
gure bulegoa eredutzat hartuz.

Zer berri ekarriko du bulegoak?

Herritarrek zerbitzu azkarragoa
1zango dute, nahiz eta Euskadin
jada azkarrago izan beste erkide-
goetan baino. Bestalde, epaileek
gauza batzuetan botere gutxiago

izatea nahi dugu.

Euskararen tratamendua nolakoa
izango da?

Erronka hori ere hor dago. Uste
dut hobeto bete ahalko dugula:
hatrera osoa, sartu eta atera arte,
euskaraz egitea nahi dugu.

Hezkuntza arlora etorriz, euskara-
ren ereduak hizpide: “Zestoan A
eredua eta Barakaldon D eredua
indartu behar dira” entzun dugu.
Adibidez, Zestoan familia bakar
batek A eredua eskatzen badu jarri-
ko al da indarrean?

Oso zaila da hotri erantzutea. Lege
bat daukagu, ez dugu aldatu, eta
aldatzeko adostasun zabala behar
da. Ezin duzu ezein arloan ezer
inposatu eta are gutxiago hezkun-
tzan. Noski guk A ereduari eutsiko
diogu. Egia da eredu horrek ez
duela euskara menperatzea berma-
tzen. Bta hori bermatu behar dugu,
behintzat oinarria. Gure nahia
beste bat da halere...

Zein?

Ikastetxeen autonomia bilatzea
eta eurek hautatzea zein hizkun-
tzan jartzen duten indar gehiago.
Alegia, Barakaldoko ikastetxe
batean normalagoa da D eredua
indartzea eta gaztelania gutxiago,
eta ingelesa sartu. Hori da gure

eredua, baina indarrean dagoena
orain arteko eredua da.

Euskal Eskola Publikoaren Legea,
Euskararen Normalizazioa edota
Erabileraren Legea aipatzean,
“PSEn ez gara aurka joango” beza-
lakoak entzuten dira.

Nik ez dut arlo hori ondo ezagu-
tzen, baina azken legealdian Kon-
tseilutik eman ziren aholkuekin
bat gatoz. Guk argi eta garbi dugu
bi hizkuntzek elkarrekin bizi
behar dutela, errespetuan, ez dela
bata bestearen gainean jarti behar.
Euskaraz lan egiten duen jendea
gurekin pozik dago, gurekin lan
egin nahi dutela transmititu digu-
te, ez da arazorik izango.

Hizkuntz ahularen aldeko jarrera
hobesten al duzu zuk zeuk?
Euskararen behar handiena erabi-
lia izatea da, horretan lan egin
behar dugu. Baina batzuetan
eman den inposaketa ez da ona,
ezta politikoki erabilia izatea ere.
Euskara denona izan behar da.

Inposaketa diozu... Euskararen
inposaketaz ari zara?

Hezkuntzan izan dira modu batez
edo bestez. Administrazio publi-
koan pazientzia gehiagoz jokatu
behar dugu: funtzionario bat eus-
kalduntzen baduzu, baina gero lan-
tzeko aukerarik ez badu... Admi-
nistrazioa euskaldundu behar dugu
baina arrazionaltasun puntu batez.

Euskaltzaleek ordea gaztelaniaren
inposaketa sentitu dute.

Bai, baina presak ez du laguntzen.
Belaunaldi bertiak elebidunak dira,
hori baliatu behar dugu. Harrera
euskaraz bermatu behar dugu ados.
Administrazioan ari bazara publi-
koari begira euskaraz jakin behar
duzu, baina bartuan ati bazara, ez
hainbeste. Denak du bere arrazio-
nalizazio puntua, komeni da pun-
tua bilatzea eta aurkitzea. Ez da
erraza noski, baina zentzu horretan
lan egin behar dugu.

PSEko hainbat kidek euskara aipa-
tzean “guk lagunduko dugu” diote.
Laguntzea nahikoa ote?

Jautlaritza euskararen parte da, ez
laguntzaile soila. M

Altxor publikoa eta
interes politikoak

Joan den astean bi gertaera erregistratu ziren diru publikoak
bidegabe eralgitzearekin —zergadunen dirua— edo beren ges-
tio txarrarekin erlazionatuak. Horrek erakusten du soilik argi-
tara ateratzen direla etsai politikoa kaltetu daitekeenean.
EAJk, bere Arabako diputatu nagusiaren bidez, PP salatu zuen
diru publikoak bidegabe eralgitzeagatik foru erakunde horre-
tan agintean egon zen bitartean: hiru diputatuk auto ofiziala
erabiltzea euren familiekin oporretara joateko; eta Euskal
Finantza Kontseiluari milioi bat euroko zerga-bilketa ezkuta-
tzea —2006ko zor batetik eskuratua— modu horretan eragotziz
diru-sarrera horren banaketan Gernikako Udala eta Eusko
Jaurlaritza sartzea. Lakuako Gobernuak, bere aldetik, bozera-
mailearen bidez, Ibarretxeren aurreko Gobernua salatu zuen
eta haren gainean jarri Guggenheim Museoak utzitako 7,5
milioi euroko “ondasun zuloa”. Hori estaltzeko, kapitala handi-
tzea erabaki zuen aurreko Gobernuak; erabaki okerra, zeren
eta Bizkaiko Aldundiak eta Lakuako Gobernuak zati igualetan
egiten duten ekarpen normal eta aldizkakoa da hori.

Salaketa horiek egiten dira EAJ harrapaturik dagoenean,
PP PSOE presionatzen ari baita zentsura mozio bat bultzatu
eta EAJri Arabako Aldundia kentzeko. Botere forala galtzeko
arrisku hori ez balu, EAJk azaleratuko al lituzke irregulartasun
horiek? Zergatik orain, eta hain justu orain, salatzen du PP diru
publikoak bidegabe eralgitzeagatik, eta ez Foru Aldundiaren
gobernuan sartu zenean? Bestalde, Lakuako Gobernuko boze-
ramaileak “irristada bat” egin zuen Bilboko museoko kapitala
handitzeko arrazoiak azaltzerakoan, handitze hori ez baitzen
“ondasun zuloa tapatzeko”, nahiz eta defizitak hortxe jarrai-
tzen duen. Baina salaketa orain jaurti da, EAJ ordu baxuene-
tan dagoenean. Interes politiko alderdikoi gehiegi!

wavw Moavi AVV&:}ﬁ

Sanjoanetako bertso saioa Tolosan

ekainak 23, asteartea ° 19:30

Zerkausia © doan

Aitor Mendiluze, Amaia Agirre,
Bixente Gorostidi, Mikel Artola,
Aitzol Barandiaran eta Jokin Sorozabal

lker Iriarte

TOLOSAKO % UDALA

Antolatzailea: Babeslea:
Euskara Batzordea Bertsozale Elkartea

ONINTZA IRURETA

Euskalerria Irratia mututu?

HALA ADIERAZI DU Nafarroako Gobernuak, hil
honen 30erako emisioak eten behar dituela. Espai-
niako Aireportuez eta Aireko Nabigazioaz ardura-
tzen den AENA kexatu da. Noaingo aireportuan,
bere irrati frekuentzian interferentziak dituela esan
du behin baino gehiagotan eta arazoa Erreniega
mendian dauden irrati antenei egotzi zaie. Ez da
frogatu zergatik dituen interferentziak AENAK,
baina Nafarroako Gobernuak erabaki du Euskale-
rria Irratiak, Radio Euskadik, Euskadi Irratiak eta
Radio Mariak emisioak etetea ekainaren 30a baino
lehen. Emisioak eteten ez badituzte, irrati horiek
itxi egingo dituztela esan du Gobernuak. Hala egi-
ten badu Irufierria euskarazko irratirik gabe geratu-
ko litzateke.

Martxelo Otamendik Berrzan esanak EITBko

zuzendari nagusi berriak, Alberto Suriok, euskaraz

ez dakiela-eta: “Egunen batean munduan dauden
telebista guztien zuzendariak bilduko balira, gurea
izango litzateke bakarretakoa ardurapeko produk-
tuak ulertuko ez lituzkeena. Eta anormaltasun
horretatik, eta beste batzuetatik, irteteko ordua da.
Inoiz normalak izatera iritsiko bagara. Ez zait oso
zilegi iruditzen abertzaleei onartu zaiena, orain,
sozialistei kritikatzea. Baina bidezkoa da abertzaleei
aurpegiratu zaiena sozialistei ere salatzea”.
Honelako albisteak egunero irakurtzeko,
jaso hari(@ DOAN e-postaz: :
www.argia.com/harpidetza_hatia.php |

Terrorismoaren Aurkako Akordioa, Madril 2000ko abendua

FIRTANPZN bai, baina ez da ezus-
tekorik izan Eduardo Puellesen hilketa-
ri emandako erantzunean. Berrikuntza
mediatikoa da batez ere eta Patxi
Lopez lehendakariaren ahalegin nagu-
sia izan da lehengo agintarien eta
oraingoen arteko jokaera desberdina
nabarmentzea. Ezker abertzaleko
minoria bat ezik, gizartearen gehiengo
nagusia ETAren aurka dagoela ikusa-
razi nahi izan zen Bilboko manifesta-
zioarekin. Eta ez da gezurrik horretan,
halakoa da errealitatea ere. Baina
jarrera aldaketa egikaritu nahi izan da
funtsean: bukatu da ETAri erantzuteko
ohiko molde biguna, bukatu da euskal
nazionalismoaren anbiguotasuna,
bukatu da biktimak bigarren mailan
jartzearena; eta hasi da terrorismoa-
ren deslegitimazioaren garaia, terro-
risten lagunekin gogor jardutekoa,
(euskal) nazionalismoaren anbiguota-
suna erasotzeko unea...

Hori guztia da orain indarrez taula-
ratu dena, EITB aldaketaren bandera
gisa erabiliz. Hala egingo zutela iraga-
rri zuten hauteskunde kanpainan eta
eszenifikazio hori indarrez gizartera-
tzen ari da Lopez lehendakariaren
gobernua, bai presoak direla eta,
Ertzaintza, biktimak, hezkuntza pla-
nak, Iniziatiba Internazionalista... PSE-

EE eta PP ondo ari dira erabiltzen
gobernu aldaketa, baina beren jardue-
rak are eta gehiago azpimarratzen du
gobernu frontistaren izaera. Puellesen
hilketari emandako erantzunean inon
baino hobeto antzeman da.

Bilbokoa ikusita, Ajuria Eneko ltu-
naren itzala irudika zitekeen eta heda-
bide batzuk hala azpimarratu dute.
Baina ez, Ajuria Enekoa baino, hau
2000ko abenduan PSOEk eta PPk
sinatutako Terrorismoaren Aurkako
Akordioaren itzala da: ez da gatazka
politikorik euskal gizartean, ETA ez da
horren ondorio eta, beraz, segurtasun
indarrek ETA garaitzen dutenean
amaituko da arazoaren alde itsusi eta
gorrena. Eta euskal abertzaletasunak,
behingoz, Espainian eroso bizitzea
onartzen duenean, orduan arazo guz-
tia bukatuko da. Atentatuaren bero-
an, aterki horrek halabeharrez bildu
ditzake sentsibilitate politiko gehie-
nak Bilbon, baina hango ele nagusiek
ezin dute ETAren aurkako diskurtso
politikoa aterpetu. Euskal gizartearen
zati bat ordezka dezake horrek,
gehiengoa ez.

=72 €daki zerk eraman dezakeen ETA
armak uztera, batek daki balizko bloke
soberanista izan daitekeen horretarako

lurreratze pista. Batek badaki, aldiz,
herritarren %3-4ko sostengua duen
erakunde armatuak jai duela. Ezker
abertzaleko sektore zabal bat gogor ari
da borroka armatua iraganean uztea-
ren alde, eta bistan da borroka soilik
politikora lotzen denean emaitza onak
dituela: Iniziatiba Internazionalista
azken adibidea. Baina egungo blokeo
egoera asko luzatuz gero, gaitza da iru-
dikatzea nola jarraitu ahal izango duten
elkar bizitzen ideario politiko beraren
itzalean, borroka politikoaren etorkizu-
na hain molde desberdinez ikusten
duten sektoreak.

[@¥Abukatu du azken hilabeteetako
bidegurutzea. Baina basamortuko
zeharkaldia ez da bukatu eta Pello Uri-
zar idazkari nagusi berriak esku bete
lan izango du alderdia dagoen egoera-
tik ateratzeko. Aliantza politikoetan
asmatzeko ahaleginean du klabe
nagusietakoa eta alde horretatik,
ezkerreko abertzaleen bloke buruja-
bearen aldeko apustuari sendo lotu
zaio EA. Apustu ausarta da, zintzoa,
epe motzeko onurari muzin egin eta
erosotasunetik alde egiten duena.
Politikan eskertzen den jarrera. Baina
denak adierazten du hil ala biziko
jokaldia izango dela EArentzat.

® ZIENTZIA
@ IRAKURLE
© ORORENTZAT

@
®

Euskal Herriko Unibertsitateko Euskara
Zerbitzuak 2003an abiarazitako ekimena
da ZIO (Zientzia Irakurle Ororentzat).
Bizkaiko Foru Aldundiaren laguntzari esker
@ urterik urte osatuz doa ZIO bilduma.
Zientziara hurbiltzeko liburu erakargarri eta
erabilgarriak eskainiz, euskara eta jakintza
uztarturik jartzen dira edonoren esku.

PELLO ZUBIRIA

Peruko Amazoniako

liskarra gatazka
internazionala da

Peruko Bagua herrian ekainaren 5eko liskarretan jakina da
25 polizia hil zirela. Aldiz, argitzeke dirau hango errepide
nagusia blokatzen zuten herritarretatik zenbat diren hilak;
ehunetik gora, seguru. Gogoan hartu etorkizunean
gehiagotan aurkituko duzun izen hau: Alberto Pizango.

Argazki txikikoa da Alberto Pizango Chotz
Peruko Amazoniako indigenak biltzen
dituen AIDESEP federazioko lehendakaria
Shawi etniakoa da abuztuan 45 urte
beteko dituen maixu hau. Lerrook
idazterakoan Nikaraguak Liman daukan
enbaxadan zegoen aterbetuta, polizia
peruarrarengandik ihesi. Argazki handia
Peruko Giza Eskubideen erakundeak
dauka Interneten ipinita: Curva del Diablo
parajean poliziak balaz hildako herritarrak
erakusten ditu. Peruko Amazonian
aspalditik baldin badaude muturra sartuta
mundu mailako korporazio erraldoiak,
Interneti esker matxino indigenek lortu
dute beren gatazkari oihartzun
internazionala ematea. Geroztik, Limako
gobernuak atzera bota ditu gatazkaren
sorburuan zeuden dekretuetako batzuk.

AMAZONIAN TARTEKA GERTATZEN aldekoak zeudela, Hugo Chavez eta hasieran, Andeetako indioen

EEEEEEEEEEENE

diren liskar ohikoetakoa baino
askoz garrantzizkoagoko zerbait
jazo zen ekainaren 5ean Peruko
Bagua herri inguruan. Ezkerreko
ekologismo politikoak eman duen
intelektual handi batek, Juan Marti-
nez Alier katalandarrak titulu hau
ipini dio Simpermiso guneak publika-
tu dion artikuluari: Ex la Amazonia
del Persi, un conflicto internacional.

Bestelako interpretazio bat ira-
kurleak egin dezake Interneten,
gatazka honek aurrez aurre ipini
dituen bi liderren jarrerak ikusita.
Alde batetik Alan Garcia, Peruko
presidentea bigarrenez (1985-90ean
ere izan zen), Hego Amerikako
politiko zuri klasikoaren itxura,
egintzak eta hizkera dituena. Aurrez
aurre Alberto Pizango, indigenen
buruzagia, XXI. mendeko lider
alternatibo baten indarra dakarre-
na. Ezagutu eta alderatu bata eta
bestea Interneteko idatzietan eta
YouTubeko bideoetan.

Baguako guduaz eta triskantzaz
orri asko bete dira dagoenekoz.
Burrunbaren erdian hari nagusiak
erakutsiko dizkigun norbaiten bila
hasita, Joan Martinez Alier eta
Marti Orta irakasleck idatzi dutena
gerta daiteke argigarri.

Alan Garciak salatu du Baguako
istiluen atzean atzerriko mugimen-
du ekologistak eta giza eskubideen

Evo Moralesekin batera. Aldiz,
Alier eta Ortaren analisian, beste
argudioek egiten dute Amazonasko
eskualde horretakoa nazioarteko
arazo. Funtsean, petrolio bilaketa
zoroak.

Perun gaur egun 140.000 petro-
lio upel ateratzen da lurpetik. Ez da
asko munduak kontsumitzen dituen
84 milioien tartean. Produkzioa
bikoiztuta ere, urtean Peruk eman
lezakeena egun bakarrean erreko
genuke mundutarrok. Inbertsio
handiak egin behar dira, gainera,
oihan zoko haietatik urre beltza
eskuratzeko. Baina mundua petro-
lio produkzioaren gailurrera hurbil-
du denean dena behar dute, antza,
multinazionalek.

Perun lurrari kendutako petro-
lioan ez du parterik Perupetro kon-
painiak, bera bitartekaria besterik
ez da. Gehien bat AEBetako, Kana-
dako edo Europako enpresak dira
(Perenco, Repsol, Cepsa...) ekoiz-
leak, eta azken aldian Txinakoren
bat ere bai. Baina Amazoniako
nazio indigenekin egin dute tupust.

Honetan ere ez da berria Ama-
zoniaren internazionalizazioa. 1492
ondoko urte eta mendeetan atzerri-
tarren aginteari nola edo hala aurre
egin izan diete Peru eta Ekuadorre-
ko jibaro deituek. Konkistatzaile
espainolen kontra borroka eginez

aldean oso baldintza ezberdinetan.
Duela ehun urte, kautxuaren
garaian, gorriak ikusarazi zizkieten
Amazoniako indigenoi. Baina gaur
eguneko gatazka 1970eko hamar-
kadan hasi zen, munduko korpora-
zio handiak petrolio bila Amazo-
nian hasi zirenean.

Pizango, XXI. mendeko liderra
Urteotan asko irabazi dute antola-
kuntzan Amazoniako talde etniko
ugariek. Asociacion Interétnica de Desa-
rrollo de la Selva Pernana (AIDESEP)
dute federazio. Egunotan Nikara-
guako enbaxadan aterbetuta dagoen
Alberto Pizango da erakundearen
presidentea.

Mugimenduon urte luzeetako
borrokari esker, Peruko gobernuak
1993an sinatu zuen Munduko Lan
Erakundearen konbenioaren 169.
atala eta duela bi urte Nazio Batuen
Erakundearen Herri Indigenen
Eskubideen Aldarrikapena, zeinak
behartzen baituen estatu peruarra
indigenen lurralde eskubideak zain-
tzera.

Segur izan gaitezke Alan Garciak
ez zituela gogo onez sinatu akordio
horiek. Limako E/ Comercio egunka-
riaren hemerotekan irakur daitezke
bi artikulu non el perro del hortelano
metafora darabilen —gaztelaniazko
erranairuak dio baratzezainaren



zakurrak ez berak jaten duela eta ez
besteri uzten diola jaten— indigenen
eskubideei iseka egin eta haien lurre-
tarako dituen planak aurreratzeko.
Hitz bitan: sekulako aberastasunak
daudela Amazonian eta indigenek
ahalmenik edo gogorik ez dutenez
haiek ustiatzeko, gobernuak hartuko
dituela bere gain. Atzerriko multina-
zionalei alokatuz, esan nahi da.

Juridikoki ere nazioartean jokatu-
ko da Amazoniaren etorkizuna. Alan
Garcfaren gobernuak lege eta dekre-
tuak plazaratu ditu AEBekiko Met-
kataritza Askerako Ituna martxan
jartzeko, eta horretarako gorago
aipatu beste nazioarteko konpromi-
soei itzuri egiteko. Amazoniako
petrolioa eta mineralak baina egurra
eta bioerregaiak ere ustiatzeko.

Hilabete luzez AIDESEPeko
buruzagiak negoziaketan aritu dira
gobernuarekin, Alberto Pizango
zela ordezkari nagusi. Baina elkartiz-
keten emaitzarik ageri ez zenez, api-
rilaren erditsutan protestak ugaritu
egin zituzten. Bagua eta Cajamarca
arteko mugan Fernando Belaunde
errepidea blokatu zuten, Jaen hiritik
20 kilometrora. Garcia presidentea-
ren dekretu polemikoenak baztertu
eta indigenei erabaki nagusietan
parte hartzea eskatzeko.

Ekainaren 5ean poliziaren erasoa
gertatu zen lekuari Curva del Diablo
deitzen diote; Gobernuak DINOES
izeneko eliteko poliziak bidali zituen
eta hura infernu bihurtu, kamioa
blokatzen duten 5.000 jendeen kon-
tra helikopteroetatik gas negar-eragi-

cTERMOMETROA

leak jaurti eta oinezko agenteek
balaz egin zutenean su. Esaten da
matxinoetako batzuk lortu zutela
poliziei armak kendu eta tiroka
erantzutea.

Sarraskiaren berri Bagua herrira
iritsi zenean, herritar asko oldartu
ziren. Alan Garciaren alderdiaren
egoitza kiskali zuten, petrolio kon-
painiaren instalazioak okupatu, 38
polizia bahitu... Egunak pasa ahala
jakin da hildako poliziak 25 direla,
baina hildako herritarren kopuru
garbirik ez da.

Han lanean ati diren GKEetako
begiraleek adierazi dute poliziak eta
militarrek jende asko hil dutela,
ondoren hilotzak errekara bota edo
kixkaltzeko. Bestalde, matxinoetako
asko ihesi joan da atzerrira.

Ez da Alan Garcia masakre
batean nahastuta dagoen lehen aldia.
1985ean Lugarincho eta El Fronté-
neko presondegietako matxinadak
su eta odoletan ito zituzten bere
militarrek, nahiz eta gaur boto-
emaile gazteenek gogoan ez izan.

Alberto Pizangok urrian Bartze-
lonako Unibertsitate Autonomoan
eman behar zuen hitzaldia, Respsol-
YPFri Amazoniako lurretan eskua
eta makinak sartzea oztopatzeko
kanpainan. Agian urrian Liman segi-
ko du, Nikaraguako enbaxadan
babestuta, edo urrun, atzertiratuta.
Bera preso nahi lukeen APRA alder-
dia, duela mende bat, Victor Haya
de la Torrek Mexikon sortu omen
zuen... atzerriratuta zegoela. M
www.argia.com/nethurbil.php
helbidean, gai honi buruzko informazio
gehiago eta Interneteko loturak.

Haiek jubilatuko bagenitu!

otoa ematen edo egin ezaz, ez ditugu

jubilatu nahi politikari neoliberal euro-

parrak, eta hauek —mendekuz, ote— ez

dute nahi izanen langileok jubila gaite-

zen 70 urte bete artean. Pentsatzekoa
da hauteskundeen emaitzek indar bertia
emanen diotela eskuin neoliberal horti bere
asmoei eusteko. Izugarrizkoa da krisi ekono-
mikoa lehertu denetik hedatzen ari den
ofentsiba, lan-urteak luzatze aldera, bai eko-
nomia bai politika arloko ustezko adituek
—direla eskuindar petoak edo omeneko ezker-
tiarrak— bultzatu dutena.

Bion adinaren kontuak izanen ote du
zerikusirik, baina harri eta zur utzi ninduen
aldizkari honetako iritzigile batek, Gorka
Moreno Marquez soziologia irakasleak,
bere “Pentsioen £risia dela eta ez dela” arti-
kuluarekin (2187 zkia., 2009ko ekainaren
7a). “Galdera hauen inguruan hausnartzea
ezinbestekoa iruditzen zait. Lehenengo
harria botata dago”, amaitzen zuen Gorka
Morenok. Ba, horra doa nire bigarren
harria —edo lehen zura—.

Irtenbide zirrikitu bat proposatu zuen,
progre eta sinpatikoa —/ght bezain sinpati-
koa—, pentsioen krisiarentzako. Baina ez da
hori kezkatu ninduena, haren abiapuntua
baizik. Hau da, gaurko pentsio sistemari
dagokionez, gure iritzigileak benetako ara-
zoa aipaturiko adituen irtenbideetan ikusten
zuela, eta ez planteamendu hortiei eusteko
erabiltzen diren arrazoietan: erran nahi
baita, arrazoi horiek zentzudunak izanen
bailiran hartzen zituen abiapuntutzat.

Kasualitate hutsez, irakurti bertia nintzen
artikulu bat, Vinceng¢ Navarrorena (Pompeu
Fabra Unibertsitateko Errektore eta Zien-
tzia Politikoetako katedraduna, Bartzelona-
ko Unibertsitateko Ekonomia Aplikatuko
katedratiko ohia): “Los errores de Alpunia, Fer-
ndndez, Ordonez y e/ PPE”. “Almunia, Fernan-
dez Otdonez eta EPPren erroreak” izene-
koa. Ongi maite nauen lagun batek bidali
zidan posta elektronikoz, zehaztu gabe,
baina, non zegoen argitaraturik. Bila joan eta
URL honetan aurkitu dut interesatuentzat:
www.rebelion.org/noticia.phprid=85233.
Biziki gomendagarria. Hain zuzen ere,
. ustezko adituen arrazoien falaziak agerian
uzten dituelako. Ezjakintzat jotzen du kate-
| dratikoak omeneko hainbat aditu.

Adibidez, ez bide dakitelako bizitza-
esperantzaren luzapena ez doala bat lan-
ahalmeneko urteenarekin: batez bertzeko
bizitza-esperantza, funtsean, haur-heriotza-
ren tasak izugarri murriztu direlako luzatu
dela, ez, aldiz, ezta hurrik ere, gaur jaiotzen
direnen bizitza-esperantza bertze garaieta-
ko haut-adin hil-arriskutsuagoa gainditu
genuenona baino askozez luzeagoa izanen
delako. Hortaz, batez bertze, lan-gaitasune-
ko urteak ez dira bizitza-esperantzarenak

bezainbertze luzatu, ez horixe!, berdintsu
jarraitzen dute lan-mota zabalentzat.

Adibidez, ez bide dakitelako notbanakoa-
ren bizitza-esperantza estu-estu lotuta dago-
ena klase sozial eta lanbide motekin, halako
moldez non konparaezina baita 60 urteko
eraikuntza-peoi baten lan-ahalmena uniber-
tsitateko iketle batenarekin.

Batez bertzeko l)izitza-esperantza, funtsean, haur-heriotzaren

tasak izugarri murriztu direlako luzatu da, ez, ezta hurrik ere,

gaur jaiotzen direnen })izitza-esperan’cza bertze garaietalzo haur-

adin hil-arrislzu’csuagoa gainclitu genuenona baino askozez

1uzeagoa izanen delako. Hortaz, batez Lertze, lan-gaitasunelzo

urteak ez dira Lizitza-esperan’czarenalz bezainbertze luzatu, ez

horixe!, berdintsu jarraitzen dute lan-mota zabalentzat

Adibidez, ez bide dakitelako pentsio
gastuen zamaren bilakaera ezin daitekeela
kalkulatu produktibitate hazkundetik at,
jakinda preseski askozez hazkorragoa
izan dela indize hau pentsioen gastuena
baino: hau da, errekurtso gehiago egonen
direla, langile proportzio txikiagoa izanik
ere, produktibitatea hazten den heinean.
Adibidez, adibidez...

Omenefeo aditu horiek ezjakintzat hartzen
dituenaren plantak egin ditu Navarrok,
samur maltzurki egin ere: nahita faltsario
eta manipulatzaileak direla zakarki ez erra-
teagatik. M



ASTE HONETAKO

Ondarre
Landetxea

Asteburu pasa
bi lagunentzat

Ondarre baserria
Segura, GIPUZKDA

Tel.: 943 801 664 Q

Chillida-Leku
Museoa

2 harpidedunentzat
bina sarrera

Jauregi auzoa, 66
Hernani, GIPUZKOA

www.museochillidaleku.com

Mokogorri eta
Nairobitarra

2 produktu sorta opari

S airelitars? www.argia.com/denda

®

Astelehenetik ostiralera 08:00-15:30
943 36 72 85 - gunea@argia.com * www.argia.com/gunea

Urola
Jatetxea

Afaria 2 lagunentzat

Fermin Calbetdn, 20
Donostia GIPUZKOA

www.restauranteurola.com

@

Urdazubiko
lezeak

chretc: eskualdectn
L

Saras Zugcxrramurdl

eta’Ainhoa ondoan

2 harpidedunentzat
bina sarrera

Leorlas auzoa, 7/g
Urdazubi / Urdax, NAFARROA

@

AURREKO ASTEKO IRABAZLEAK

© 948 59 92 41

urte guztian irekia

Milaka urte dituen leze honetan, bada erreka bat,
Urtxume, istorioz betea. Nahi duzu ezagutu?

* Barakaldoko Justizia Jauregia (Barakaldo)
e Julen Gorostizaga Elu (Arrankudiaga)
 Ramon Andrinua Lazkano (Bilbo)

« Victoria Txurruka Azpiazu (Ondarroa)

* Xabier Amatria Cuesta (Ermua)
* Miren Garcia Dalmau (Hernani)
« Joseha Ezpeleta Irizar (Arrasate)
» Carmen Laka Goikoetxea (Lekeitio)
* Kerman Rekondo Arzallus (Usurbil)
* Eneko Etxebarria Uriarte (Agurain)

Egin zure apustua...

(C|EROSKI/vicjes |

KARIBERA BIDAIA

TUNISIARA BIDAIA o
) Bi lagunentzat. Bi lagunentzat. [1 m =
9 egun-7 gau. 8 egun-7 gau. x

FITEROKO BAINUETXEAN
EGONALDIA

Sei lagunentzat. 3 egun-2 gau.
Tratamenduak ez dira sarian sartzen.
Gastu guztiak ordainduta.
Behe-denboraldian.

Mantenu erdian.
Behe denboraldian.

Gastu guztiak ordainduta.
Behe denboraldian.

... UZTAILAREN 8AN PARTAIDEEN
ARTEAN ZOZKETATUKO DIREN SARIAK

[C[EROSKI/\icjes ]

Orbea, Enol 09/51 modeloa,

B !
= | egonaldi Fitero
BIZIKLETA BAT. &

B0 | Bainuetxean:

2 lagunentzat,
3egun -2 gau. Gastu
guztiak ordainduta,
behe-denboraldian.
Tratamenduak ez dira
sarian sartzen.

FITEROKO BAINUETXEAN
EGONALDIA

Sei lagunentzat. 3 egun-2 gau.
Tratamenduak ez dira sarian sartzen.
Gastu guztiak ordainduta.
Behe-denboraldian.

ETA EGUNERO
Carletti etxearen
eskutik GARAren
txirrindulari maillota.

Ekainaren 26:ix

Aurrera egizu zure apustua G ARA
telefonoz, SMS edo www.garatour.com

webgunearen bidez”.
Horretarako Jarrai itzazu 26tik aurrera

GARAR (3earmike diren tarcaibidesi Eain zure onpnctunl




